
Iron Scout 2026

Den lIronScout ass déi ultimativ Erausfuerderung: 65km an némmen 24 Stonnen. Eng eenzegaarteg
Geleeénheet seng Grenzen kennen ze léieren an driwwer eraus ze wuessen.

Natierlech muss een de Wee net ganz goen - jidderee geet sou wait, wéi e well an esou wait, wéi e packt.
Och dést Joer sammele mir net némme Bloderen un de Féiss, ma och Sue fir de gudden Zweck.

FAWE-Projet - Bildung fir Meedercher a Madagaskar

De FAWE-Projet zu Mahajanga bedreift en Internat fir 30 Meedercher aus deene dermsten an ofgeleeénste
Regioune vu Madagaskar. Dés jonk Frae stame aus extrem benodeelegte Verhéaltnisser: aus grousse
Familljen, aus alleinerzéiende Stéit oder si sinn Weesen.

D’Internat erméiglecht hinnen den Zougang zu weiderféierende Schoulen an zanter 2015 och op d’Uni.
D’Meedercher ginn iwwer dat ganzt Schouljoer betreit, well eng Heemrees an hir Dierfer wahrend de
Vakanzen wéinst feelender Infrastruktur bal onméiglech ass.

Zanter 2013 gétt de Projet vun der létzebuergescher Associatioun Nadiezhda asbl finanzéiert, nodeems
d’UNICEF sech als urspréngleche Geldgeber zeréckgezunn hat.

Eist Zil: 25.000 € ze sammelen, fir en neit Internatsgebai ze bauen an nach méi Meedercher den Zougang
zu Bildung - an domat zu enger selbstbestémmter Zukunft - ze erméiglechen.

Bildungserfolleger an de leschten 10 Joer:

- 34 Meedercher hunn hire Lycées-Ofschloss gemaach

- 10 wvun hinnen hunn en Universitéitsstudium ofgeschloss, dorénner: 1 Chef-Infirmiére, 1
Pharmazeutin, 1 Juristin, 1 Hiewann, 1 Informatikenseignante, 1 Entrepreneurin am Tourismussektor,
4 Physikenseignanten

Main Challenge - Ar Ennerstétzung

Ech (Numm & Virnumm) ,

aus dem Grupp vun

versichen Kilometer a 24 Stonnen ze tréppelen.

Mat Arer Ennerschréft engagéiert Dir lech, all getréppelte Kilometer ze bezuelen (Dir kénnt och eng maximal
Zomm uginn). Ar Kontaktdonnéeé& ginn un Nadiezhda asbl weidergeleet, fir lech nom Iron Scout
Informatiounen iwwert &r Spend an en Remerciement zoukommen ze loossen. De Betrag gétt direkt un
Nadiezhda asbl iwwerwisen.

Beispill: Wann de Participant 30 km tréppelt an Dir hutt 1 € pro Kilometer agedroen, da entsprécht dat 30
€. Tréppelt de CaraPio méi ewéi virgesinn, verrechne mir némmen de maximale Betrag.

Wichteg: Gitt dem Participant w.e.g. keng Suen mat. Nom Event kritt Dir eng Confirmatioun mat der effektiv
getréppelter Distanz an dem ze bezuelende Betrag. Ar Donnéeé ginn ausschliisslech am Kader vun déser
Spendenaktioun benotzt.

